
Վարդապետություն և Ուխտեր 
23–24․ Խորհուրդ Տիրոջից
Ընտրեք հետևյալ մարդկանցից առնվազն երկուսին՝ նրանց մասին կարդալու համար: Հատվածներում 

փնտրեք արտահայտություններ, որոնք կապված են պատմական ամփոփումների հետ: Սա կարող 

է օգնել ձեզ տեսնել ապացույցներ, որ Երկնային Հայրը և Հիսուս Քրիստոսը ճանաչում են յուրաքանչյուր 

մարդու և իրենց խորհուրդն են առաջարկում մարդկանց կյանքում:

Օլիվեր Քաուդերի
ՎԱՐԴԱՊԵՏՈՒԹՅՈՒՆ և ՈՒԽՏԵՐ 23․1–2; 24․10–12

Օլիվերը դպրոցի ուսուցիչ էր։ Նա ծառայում էր որպես գրագիր Ջոզեֆ Սմիթ Կրտսերի համար՝ 
Մորմոնի Գիրքը թարգմանելու ժամանակ: Նա Մորմոնի Գրքի Երեք Վկաներից մեկն էր 
և վերականգնված Եկեղեցու երկրորդ երեցը: Նյու Յորք նահանգի Ֆայեթ քաղաքում նա 
կիսվեց ավետարանով Ուիթմերների ընտանիքի և իր մյուս ընկերների հետ։ Մի քանի անգամ 
դրսևորվել էր նրա հպարտությունը, այդ թվում՝ մեկ անգամ, հատկապես, երբ նա գրեց Ջոզեֆ 
Սմիթ Կրտսերին հայտնության մի մասի վերաբերյալ, որի հետ ինքը համաձայն չէր: Իր 
հպարտության պատճառով նա որոշ ժամանակով՝ 1838-1847թթ. հեռացավ Եկեղեցուց:

Հայրում Սմիթ
ՎԱՐԴԱՊԵՏՈՒԹՅՈՒՆ և ՈՒԽՏԵՐ 23․3

Հայրումը Մարգարե Ջոզեֆ Սմիթի ավագ եղբայրն էր: Նա օգնեց Մորմոնի Գրքի 
հրատարակմանը՝ ուղղակիորեն աշխատելով տպագրիչի հետ: Նա մեծ ցանկություն ուներ 
քարոզելու վերականգնված ավետարանը, բայց նրան խնդրեցին սպասել և պատրաստվել՝ 
ուսումնասիրելով Աստծո խոսքը (տես Վարդապետություն և Ուխտեր 11.21–22)։ Նա ծառայեց 
Նյու Յորք նահանգի Քոլսվիլ քաղաքում՝ որպես Եկեղեցու առաջին ճյուղի նախագահ: 
Հայրումը կատարեց իր պարտականությունը Եկեղեցու հանդեպ և հավատարիմ մնաց Տիրոջը 
իր ողջ կյանքի ընթացքում:

Ջոզեֆ Նայթ Ավագ
ՎԱՐԴԱՊԵՏՈՒԹՅՈՒՆ և ՈՒԽՏԵՐ 23․6–7

Ջոզեֆ Նայթ Ավագը Ջոզեֆ Սմիթ Կրտսերի մոտ ընկերն էր և շատ լավ էր վերաբերվում նրան: 
Նա Մարգարեին ապահովում էր անհրաժեշտ պարագաներով, երբ վերջինս աշխատում էր 
Մորմոնի Գրքի թարգմանության վրա: Նա ցանկանում էր մյուսների հետ մկրտվել Եկեղեցու 
կազմավորման օրը, սակայն հետաձգեց դա, քանի որ ուզում էր ավելի խորն ուսումնասիրել 
Մորմոնի Գիրքը: Վարդապետություն և Ուխտեր 23 բաժնում Տիրոջ խորհուրդը ստանալուց 
անմիջապես հետո Ջոզեֆ Նայթ Ավագը որոշեց մկրտվել: Նա իր ողջ կյանքի ընթացքում 
մնաց Եկեղեցու հավատարիմ անդամը:

Ջոզեֆ Սմիթ Կրտսեր
ՎԱՐԴԱՊԵՏՈՒԹՅՈՒՆ և ՈՒԽՏԵՐ 24․1–9

Ջոզեֆ Սմիթ Կրտսերը Տիրոջ Մարգարեն էր: 1830 թվականի ապրիլին Ջոզեֆը կազմավորեց 
վերականգնված Եկեղեցին: Նոր Եկեղեցին անմիջապես ենթարկվեց հալածանքի: Ջոզեֆին 
ձերբակալեցին կեղծ մեղադրանքներով, ապա ազատ արձակեցին։ Նա իր ընտանիքի 
կարիքները հոգալու և միևնույն ժամանակ Եկեղեցին ղեկավարելու պարտավորություն ուներ: 
«Որքան էլ զբաղված էր նոր եկեղեցու գործերով, նա պետք է ցաներ իր արտերը, որպեսզի 
աշնանը բերք ստանար: Ֆերմայում Էմմայի հորը պարտքի վճարման ժամկետն արդեն անցել 
էր, և եթե Ջոզեֆը բերք չստանար, ապա պետք է մեկ այլ միջոց գտներ իր պարտքը մարելու 
համար» (Սրբեր, 1․90)։

